
Është kënaqësi të jem këtu për  këtë rast  historik. Faleminderit, Kryeministër Gruevski dhe 

Zëvendës kryeministër Bocevski. Sot ne e thellojmë bashkëpunimin dypalësh në mes SHBA 

dhe Republikës së Maqedonisë duke e nënshkruar këtë marëveshje për zgjerim të programit 

Fulbrajt këtu. Ky është një moment entuziazmues në partneritetin tonë.  

Maqedonia tani ju bashkangjitet vendeve  tjera në rajon si Kroacia dhe Slovenia, duke 

kontribuar drejtpërdrejt në programin Fulbrajt, program më i rëndësishëm për shkëmbim 

studentësh i qeverisë së SHBA.  Studentët që kanë qënë pjesëmarrës në programin Fulbrajt 

nga e gjithë bota janë fitues të së paku 38 çmimeve Nobël, 65 çmime Pulicer, 23 kanë fituar 

çmimin “Gjeni” të fondacionit Mek Artur dhe 15 medalje për liri nga Presidenti i SHBA.  

Prej pavarësisë së Maqedonisë, Qeveria e Shteteve të Bashkuara ka dërguar 77 studentë dhe 

shkencëtarë të Maqedonisë në SHBA.  Ata kanë studiuar ose kanë bërë kërkime për 

shumëçka, prej asaj se si të bëhen salçiçe më të shëndetshme deri te “Gjinia dhe 

subjektiviteti” te metodat për zgjidhjen e mosmarëveshjeve të mëdha, në universitetet si MIT, 

Djuk dhe Kolumbia.  

Fulbrajtët nga Maqedonia përfshinë emra si Trajko Slavevski, Ministër i Financave dhe 

Pande Lazarovski, Drejtor i qendrës për menaxhim me kriza, Alajdin Abazi, Rektor i UEJL, 

Mirjana Malevska, profesoreshë e shkencave politike dhe shumë të tjerë.   

Jam poashtu shumë krenar të kumtoj se për vitin që vjen, student i parë rom do të jetë 

pjesëmarrës në këtë program: Eneida Alimanova do të punojë në magjistraturën e saj për 

politikë publike.  

Me këtë marëveshje, një numër më i madh i qytetarëve të Maqedonisë do ta kenë mundësinë 

të shkojnë në SHBA për studime dhe për të bërë kërkime, jo vetëm për shkak të donacionit të 

rëndësishëm të Qeverisë së Maqedonisë por sepse tash e tutje edhe Shtetet e Bashkuara 

gjithashtu do ta zgjerojnë më shumë programin duke ju mundësuar studentëve nga 

maqedonia studime dy vjeçare të masterit nëpërmjet progrmaës Fulbrajt. 

Siç e kemi parë me shumë anëtarë të asociacionit alumni maqedono amerikan (MAAA), 

programet për shkëmbim studentësh kanë një rëndësi  më të madhe se sa vetëm koha e kaluar 

jashtë vendit.  Jam i lumtur që edhe Atanas Koçov, Kryetar i asociacionit alumni gjindet sot 

këtu. Ndër projektet tjera, MAAA ka bërë nismën e një programi për pune praktike për 

studentët dhe organizoi një eveniment me ish Ambasadoren e SHBA në NATO Viktorija 

Nuland në të cilin ajo foli para një grupi prej 200 studentësh dhe udhëheqës të OJQ. Me 

rritjen e mëtutjeshme të numrit të tyre, jam i sigurtë se edhe arritjet e tyre vetëm do të rriten.  

Tash të ulemi dhe të nënshkruajmë! Faleminderit shumë.    


